
ACTA

Expediente núm. Órgano colexiado

PLN/2023/12 O Pleno

DATOS DE DESENVOLVEMENTO DA SESIÓN

Tipo Convocatoria:
Extraordinaria
Motivo: «urxencia na aprobación dos asuntos»

Data:
2 de novembro de 2023

Duración:
Desde las 19:30 hasta las 20:01

Lugar:
Salón de Plenos

Presidida por:
Secundino García Casal

Secretario:
Olalla Alvarez de Neyra Martinez

ASISTENCIA Á SESIÓN

DNI Nome e Apelidos Asiste

32706795J Araceli Bellas Castro SÍ

32702634S Jose Manuel Martínez Pérez SÍ

76403948H José Luis Hermida Prieto SÍ

32672124A Juan Alberto Rivera Franco SÍ

32650976S Manuel Beceiro Couce SÍ

32626037P Manuel Varela Mecías SÍ

76413184P María Belén Trigo Meizoso SÍ

32680363P María Carmen Muíño Filgueira SÍ

32696031J María Esther Díaz Vergara SÍ

32681357J Raquel Piñeiro López SÍ

32643269J Secundino García Casal SÍ

Unha vez verificada polo secretario a válida constitución do órgano, o presidente abre a sesión, polo
que se procede á deliberación sobre os asuntos incluídos na orde do día.

A) PARTE RESOLUTIVA

Ratificación da inclusión dos asuntos na orde do día

Favorable Tipo de votación: Unanimidade/Asentimento

Resolución:

De conformidade co establecido no artigo 82.3 do Real Decreto 2568/1986 de Organización,
Funcionamento e Réxime Xurídico das Entidades Locais, o Pleno, por unanimidade, ratifica a
inclusión na orde do día dos tres asuntos propostos.

Expediente 808/2023. Solicitude subvencion Deputacion Provincial

Favorable Tipo de votación: Unanimidade/Asentimento

Resolución:

Iníciase o debate, á vista da proposta de Alcaldía que se transcribe:

Vista a necesidade de realizar coa maior brevidade posible unhas obras de mellora da piscina
municipal e das instalacións anexas xa que é necesario executar as obras necesarias en período non
estival para que as persoas usuarias poidan dispoñer no verán destas instalacións.

Vista a Memoria valorada redactada polo enxeñeiro Ígor Vergara Otero para a realización das
obras “Melloras na piscina municipal de San Sadurniño e instalacións anexas”, que prevé un
importe total de 64.083,11 euros.

Vista a certificación emitida pola Secretaria-interventora do Concello na que se acredita a
titularidade municipal da piscina.

Tendo en conta a inexistencia, neste momento, de consignación orzamentaria que permita iniciar o
expediente para a realización destas obras

Vista a esixencia de que as solicitudes de financiación dirixidas á Deputación Provincial de A
Coruña veñan acordadas polo Pleno da Corporación, e non obstante o informe de secretaría-
intervención de data 17 de xullo de 2023, que referido a outro procedemento similar é íntegramente
aplicable ao presente co seguinte literal:

“As competencias dos órganos municipais veñen determinadas na Lei de Bases de Réxime Local 7
/1985, concretamente nos artigos 21 e 22. Dentro do artigo 22, que establece as competencias
plenarias, non se atopa referencia algunha á solicitude de subvencións, debendo entenderse porque
así o ten establecido reiterada doctrina e xurisprudencia, que a relación de competencias establecida
no artigo 22 ten carácter de numerus clausus, mentres que o artigo 21.1.s) establece unha cláusula
de peche atribuindo á Alcaldía “As demáis que expresamente lle atribúan as leis e aquelas que a
lexislación do Estado ou das comunidades autónomas asignen ao municipio e non atribúan a outros
órganos municipais”. Polo tanto, segundo a citada lexislación, de carácter básico, o órgano
competente para a solicitude dunha subvención é a Alcaldía-Presidencia.

Asimesmo, nin a Lei Xeral de Subvencións estatal 38/2023 nin a Lei de Subvencións de Galicia 9
/2007 realizan ningunha consideración a efecto do órgano competente para a solicitude de
subvencións.

A Ordenanza Xeral de Subvencións da Deputación de A Coruña é a que establece, no seu artigo 16.2.
b), como requisito formal de solicitude, o acordo plenario da Corporación. Esta Secretaria-
Interventora entende que dita previsión incumple a prelación de fontes, toda vez que como o seu
propio nome indica, a Lei de Bases de Réxime Local ten carácter básico e forza de Lei, que non pode
ser modificada por un Regulamento Local.

Non entanto, considerando que o acordo plenario podería entenderse como un requisito formal, esta
Secretaria-Interventora conclúe, en aras da continuidade do expediente, da economía procedimental
e a evitación de defensas numantinas que poderían conlevar un enrocamento do procedemento con
nulo beneficio e que xeraría un cúmulo de tramitación baleira, que pódese proponer ao Pleno da
corporación a ratificación do Decreto 206/2023 co seu contido íntegro.”

O Alcalde formula a seguinte PROPOSTA DE ACORDO:

.- Formular a solicitude de subvención á Deputación Provincial da Coruña, para oPRIMEIRO
financiamento da execución das obras comprendidas na Memoria valorada redactada polo enxeñeiro
Ígor Vergara Otero, de “Melloras na piscina municipal de San Sadurniño e instalacións anexas”,
polo importe de , o que representa o  do importe total necesario a tal50.000,00 euros 78,02%
finalidade, segundo o indicado na referida Memoria que ascende a .64.083,11 euros

.- Declarar o carácter singular da actuación, sendo especialmente importante considerarSEGUNDO
o acometemento do investimento nun momento temporal que permita a posta en funcionamento da
instalación para a temporada estival do ano 2024, o que implica a realización inmediata das
actuación, non existindo actualmente ningunha liña subvencional que permita a súa financiación e,
por tanto, considerándose conveniente a colaboración interadministrativa a través dun convenio
específico.

.- Dispor a remisión á Deputación Provincial da Coruña dunha certificación do presenteTERCEIRO
Acordo xunto coa Memoria valorada da obra e a súa certificación da Secretaría-intervención da
titularidade da piscina municipal na que se proxecta a execución.

Toma a palabra dona María Muiño, voceira do grupo municipal do BNG, quen indica que se trata
dunha proposta de acordo coa finalidade de obter o acordo plenario como requisito para dar trámite á

solicitude de subvención para obras na piscina municipal á Deputación Provincial de A Coruña.
Reseña que se trata da impermeabilización e acondicionamento do vaso para un adecuado
mantemento da instalación dados os anos que leva en funcionamento, a renovación do peche
perimetral, que actualmente é de verxa e pasará a ser metálico ríxido e a instalación de novos canalóns
no tellado dos vestiarios coa intención de mellorar as condicións da instalación.
Expón que a subvención que se solicita é de 50.000€, un 78,02% do total do investimento, e que
como punto segundo se sinala o carácter singular da actuación na instalación xa que o uso da mesma
ten lugar en verán, sendo utilizado e disfrutado por moita xente, fundamentalmente rapaces, e que é
necesario realizar o investimento neste periodo para que poida estar acondicionada e dispoñible no
verán.
Finalmente, sinala, acordaríase a remisión dun certificado deste acordo e a memoria valorada á
Deputación.

Intervén don Juan Alberto Rivera, do grupo mixto-PSOE, que sinala que está de acordo coa solicitude
de subvención e que lle parece lóxico que se plantexe o investimento en inverno para non interferir co
desfrute estival da piscina.

Intervén dona Belén Trigo, voceira do grupo municipal do PP, que cede a palabra a don Jose Luis
Hermida, quen sinala que están de acordo en investir nunha instalación que ten certo deterioro pero
quere formular catro preguntas, que son:
a) pregunta si é obrigatorio que na memoria valorada figuren as partidas de seguridade e saúde,
mencionando cascos, chalecos… e se non é algo que está obrigado a poñer a empresa adxudicataria.
D. Secundino García, alcalde, resposta que sí é obrigatorio que figuren e que, efectivamente, o
material o pon a empresa pero iso non significa que sexa gratis, hai que pagalo
b) pregunta acerca dos paneis solares solares, xa que a memoria non fai referencia aos mesmos e ten
entendido que non funcionan. D. Secundino García, alcalde, sinala que se trata de paneis solares
térmicos, non eléctricos, que quentan o auga, e que sí funcionan, sendo que o que non funciona é o
tanque de almacenamento. Indica que o arranxo deste tanque non está incluido porque non é un
investimento de reposición da instalación senon unha labor de conservación, un gasto corrente.
c) indica, como usuario habitual da instalación, que na parte do banco situado no lado oposto ao do
socorrista hai unha zona onde a xente esbara e cae por existir dous desniveis que causan apozado de
auga, e pregunta se non sería posible poñer algo rugoso que evitara estes incidentes. D. Secundino
García, alcalde, indica que a memoria valorada é unha idea inicial, o proxecto realizarase unha vez se
obteña a concesión da subvención e con carácter previo á licitación, e con carácter xeral vai prevista a
reposición do pavimento e as zonas anexas ao vaso. Insiste D. Jose Luis Hermida en que se teña en
conta esta cuestión, respostando D. Secundino García que a piscina quedará para uso para outros 20
anos. D. Jose Luis Hermida mantén que hai resbalóns e caidas todos os días e D. Secundino García
sinala que él tamén é usuario da piscina e que non ten constancia de que sexan tan habituais as caidas.
d) pregunta se non sería posible ampliar a zona de campo para tomar o sol na zona entre as gradas do
campo de fútbol e a piscina, xa que estima que é un espazo pequeno e esa franxa existente entre
ambas instalacións non ten uso. D. Secundino García, alcalde, indica que as dimensións das praias
veñen dadas polo aforo da propia piscina, que indica que é dunhas 120 persoas. Sinala que os
proxectos de piscinas son  e veñen da época do plan provincial de piscinas municipais.standard
Asemade considera que anular ese espazo privaría dun corredor de uso do mesmo, e entende que a
necesidade de aumentar o espazo para tomar o sol é opinable. D. Jose Luis Hermida insiste na

posibilidade de aumentar un pouco a superficie do campo mediante o uso dunha superficie que non se
usa. D. Secundino García sinala que esa franxa actualmente atópase nun espazo de uso público ao que
pode acceder calqueira persoa e poden xogar cativos sen ter que pagar a entrada da instalación da
piscina, e que de ampliarse o espazo privaríase o seu uso público e pasaría a ser espazo polo que
habería que pagar entrada.

Entendendo suficientemente debatido o asunto da orde do día, sométese a votación, aprobándose por
unanimidade dos membros do Pleno da Corporación os seguintes ACORDOS:

PRIMEIRO.- Formular a solicitude de subvención á Deputación Provincial da Coruña, para o
financiamento da execución das obras comprendidas na Memoria valorada redactada polo enxeñeiro
Ígor Vergara Otero, de “Melloras na piscina municipal de San Sadurniño e instalacións anexas”, polo
importe de , o que representa o  do importe total necesario a tal finalidade,50.000,00 euros 78,02%
segundo o indicado na referida Memoria que ascende a .64.083,11 euros

SEGUNDO.- Declarar o carácter singular da actuación, sendo especialmente importante considerar o
acometemento do investimento nun momento temporal que permita a posta en funcionamento da
instalación para a temporada estival do ano 2024, o que implica a realización inmediata das actuación,
non existindo actualmente ningunha liña subvencional que permita a súa financiación e, por tanto,
considerándose conveniente a colaboración interadministrativa a través dun convenio específico.

TERCEIRO.- Dispor a remisión á Deputación Provincial da Coruña dunha certificación do presente
Acordo xunto coa Memoria valorada da obra e a súa certificación da Secretaría-intervención da
titularidade da piscina municipal na que se proxecta a execución.

Expediente 809/2023. EMC 9/2023

Favorable Tipo de votación: Unanimidade/Asentimento

Resolución:

Á vista da proposta de Alcaldía que se transcribe de seguido:

Considerando a existencia de gastos que non poden demorarse até o exercicio seguinte, para os que
non existe crédito no vixente Orzamento da Corporación, e dado que se dispón de remanente líquido
de Tesouraría segundo os estados financeiros e contables resultantes da liquidación do exercicio
anterior.

Considerando que se emitiu Memoria do Alcalde na que se especificaban a modalidade de
modificación do crédito, o financiamento da operación e a súa xustificación.

Considerando que se emitiu informe de Secretaría sobre a Lexislación aplicable e o procedemento a
seguir.

Considerando que se emitiu informe de Intervención polo que se informou favorablemente a proposta
de Alcaldía e elaborouse Informe de Intervención  sobre o cálculo a Estabilidade Orzamentaria.

Realizada a tramitación legalmente establecida e visto o Informe de Secretaría, esta Alcaldía propón
ao Pleno da Corporación a adopción do seguinte

ACORDO

 Aprobar inicialmente o expediente de modificación de créditos núm. 9/2023, naPRIMEIRO.
modalidade de crédito extraordinario/suplemento de crédito, financiado con cargo ao Remanente
Líquido de Tesouraría para Gastos Xerais resultante da liquidación do exercicio anterior, de acordo
co seguinte detalle:

Estado de gastos

Aplicaci
ón

Descricion Créditos
Iniciais

CréditoExtraordinario
/SuplementoDeCrédito

Crédito
sFinais

P r
o g
r.

Eco
n ó
m

4 5
40

619
00

InvestimentoDeReposicionBensDestinado
sAUsoXeral.CamiñosVeciñais

309.962,
85*

174.409,48 484.37
2,33

3 3
40

625
00

PromociónDaCultura.Mobiliario 0,00 10.000,00 10.000,
00

3 2
30

625
00

Educación.Mobiliario 0,00 12.000,00 12.000,
00

9 2
00

619
00

A d m i n i s t r a c i ó n X e r a l .
InvestimentoDeReposición

25.100,0
0**

12.000,00 37.100,
00

1 6
00

600
05

Saneamento.InvestimentoEnNovaRede 0,00 27.454,59 27.454,
59

*correspóndense con investimentos con financiación afectada (POS) e investimentos que figuran no
anexo ao orzamento e, por tanto, non dispoñibles

**correspóndense cun investimento xa realizado con financiación afectada (reposición muro pazo da
marquesa) e investimento en material informático e outros de administración xeral con escaso

dispoñible a esta data

Estado de Ingresos

Aplicación: económica Descrición Euros

Cap. Art. Conc.

8 87 870.00 Remanente líquido de tesouraría para gastos xerais 235.864,07

TOTAL INGRESOS 235.864,07

Ademais, queda acreditado o cumprimento dos requisitos que establece o artigo 37.2, apartados a) e
b), do Real Decreto 500/1990, de 20 de abril, polo que se desenvolve o Capítulo I do Título VI da Lei
39/1988, de 28 de decembro, Reguladora das Facendas Locais, en materia de orzamentos, que son os
seguintes:

a) O carácter específico e determinado do gasto a realizar e a imposibilidade de demoralo a
exercicios posteriores.

b) A inexistencia no estado de gastos do Orzamento de crédito destinado a esa finalidade específica,
que deberá verificarse no nivel en que estea establecida a vinculación xurídica.

 Expor este expediente ao público mediante anuncio no Boletín Oficial da Provincia, porTERCEIRO.
quince días, durante os cales os interesados porán examinalo e presentar reclamacións ante o Pleno.
O expediente considerarase definitivamente aprobado se durante o citado prazo non se presentaron
reclamacións; en caso contrario, o Pleno disporá dun prazo dun mes para resolvelas.

Intervén dona María Muiño, voceira do grupo municipal do BNG, quen sinala que se trata da
aprobación inicial dunha modificación de crédito financiada con cargo ao Remanente Líquido de
Tesouraría para Gastos Xerais de 2022 por un importe de 235.864,07€. A finalidade do expediente,
indica, é a realización dunha serie de investimentos: investimento de reposición de uso xeral de
camiños veciñais, unha parte para o camiño A Veiga - O Castro e outra parte para dous proxectos de
reparación de viais, un para a zona norte e outra para a zona sur do termo municipal; mobiliario para a
Casa da Cultura por importe de 10.000,00€; mobiliario de acondicionamento do parque infantil do
centro educativo por importe de 12.000,00€; investimento de reposición para a Casa da Xuventude, co
que se pretende adecuar as condicións da mesma ao tratarse dun edificio de intenso uso por entidades
e para actuacións municipais; e un investimento en saneamento de 27.454,59€.

Intervén don Juan Alberto Rivera, do grupo mixto-PSOE, que sinala que entende que por moito que
se prevea, hai sempre circunstancias que poden aconsellar un aumento do investimento ou incluso que
xurden ao longo do desenrolo dunha obra, e anuncia o seu voto a favor.

Intervén dona Belén Trigo, do grupo municipal do PP, que pasa a palabra a dona Esther Díaz, quen
intervén sinalando que o seu grupo é partidario de que o Remanente Líquido de Tesouraría se invirta e
se aproveite para os veciños, e por tanto están sustancialmente de acordo, sinalando que a parte máis
notable da modificación son investimentos en pistas, que é unha demanda moi habitual do seu grupo.
En concreto, queren destacar a actuación que se vai levar a cabo nunha pista en Bardaos porque a
consideran necesaria. Indica que lles gustaría saber un pouco máis de detalle ou puntualización acerca
dos investimentos a levar a cabo na Casa da Cultura e na Casa da Xuventude, e queren deixar de
manifesto que discrepan respecto da intención de permitir o uso do parque infantil do CPI fora do
horario lectivo, xa que entenden que se trata de abrir unha instalación educativa a todo o público e iso
pode supoñer que os luns o patio non estea en condicións de uso polos pequenos do colexio, pois pode
haber lixo ou pequenos obxetos perigosos para os máis cativos. Pregunta, ao respecto, se existe
algunha planificación de inspección ou mantemento a esa primeira hora da mañá para evitalo.
Asemade, sinalan que en opinión do seu grupo existen outros sitios onde poñer un parque infantil sen
usar a instalación educativa. Indica, tamén, que aínda que as veces se lles indique á oposición que non
saben o que din ou que non entenden o que se lles dí, teñen moi claro que no último pleno díxoselles

que o 10 de outubro o parque estaría en uso para o CPI, pero que hoxe, 2 de novembro, non se pode
utilizar aínda, e saben que existe unha financiación específica da Xunta, polo que se preguntan se esta
modificación vai supoñer algún tipo de atraso neste respecto.

D. Secundino García, Alcalde, intervén para sinalar que o investimento plantexado na Casa de Cultura
consiste na adquisición de cadeiras novas, xa que consecuencia do investimento a levar a cabo en
climatización, renovación de instalación de son e equipamento iluminación escenario do edificio,
estiman conveniente renovar as cadeiras, aproximadamente unhas 110. Sinala que das que existen
levarase a cabo un mantemento e limpeza das que estean mellor para destinalas a outros locais que
requiran menos cadeiras e onde se poidan aproveitar. 
Sinala tamén que na Casa da Xuventude é necesario realizar un saneamento de determinados puntos e
proceder a un pintado interior, así como a reposición de dúas ventanas do claustro.
Respecto do parque infantil do CPI, sinala que precisamente a financiación da Xunta ven dada por esa
apertura ao público, xa que a intención é que estes parques que están pechados a maior parte do ano
poidan ser utilizados polos seus destinatarios, que son os cativos. Indica que estanse a levar conversas
co equipo directivo do centro precisamente para acordar medidas que permitan o bo mantemento e
funcionamento do parque, entre outras de carácter cívico, xa que sinala que a día de hoxe os rapaces
entran igual saltando a valla existente e aparecen cousas dentro, polo que xa se leva a cabo
actualmente unha limpeza e revisión do parque, non só os luns, senón todos os días. Reflexiona acerca
de que quen debería ocuparse realmente da limpeza é a Xunta de Galicia, que ten a competencia
educativa, e que os Concellos levan tempo pelexando para que a asuma. Finalmente recalca que a
financiación obtida para o investimento que se acaba de realizar ven dada pola Xunta precisamente en
base a dita apertura, para que se poidan abrir estes parques, e que ao fin e o cabo tamén o CPI fai uso
de instalacións que non son educativas como o pavillón, e que considera que os centros educativos
deben intentar aproveitarse no posible e non deixar que se utilicen somentes durante o tempo lectivo.
Insiste, finalmente, en que o feito de que non estivera aberto ata o de agora non significa que non se
limpe.

Intervén dona María Muiño, voceira do grupo do BNG, para sinalar que na súa opinión debe facerse
unha valoración douso dun espazo de lecer como é o parque do centro, que moitos Concellos
pequenos fan uso deste espazo como lugar de encontro de nenos e nenas e que é unha oportunidade de
obter un novo punto de encontro, como foi a pista multixogos ou o parque infantil, rogando que non
se convirta unha oportunidade nun problema. Sinala que coincide en que si os centros educativos
deben verse como un lugar pechado, un lugar que só pode aproveitarse en determinadas horas da
mañá, entón habería que facer a reflexión de a quén lle compete realizar este investimento e dotar as
instalacións, sendo que os Concellos non teñen competencia ningunha en educación. Entende que si
se considera que merece a pena o esforzo de dotar dun bo espacio de lecer ao centro educativo para
que os nenos e nenas de San Sadurniño disfruten dun patio mellor, e que se poidan beneficiar del fora
do horario lectivo, consecuentemente terá sentido o esforzo que realiza o Concello para investir.
Considera que debería reflexionarse cando o que se pide é que o centro educativo se manteña como
un sitio pechado no que só se poida entrar en horas lectivas, xa que logo tería que reflexionarse sobre
o que compete invertir a un Concello nun espazo exclusivamente educativo, que sería exclusivo da
Consellería de Educación. 
Sinala que lle sorprende que o grupo popular pida o peche da instalación fora do horario lectivo e
perder así un posible punto de encontro de nenos e nenas, especialmente nun concello de poboación

dispersa. Destaca que a parte da infraestrutura está feita e que se valorou co centro educativo qué
actuación habería que facer no espazo do patio e así saiu a proposta, sendo que os nenos disfrutan xa
deste espazo, pero que como xa se comentou neste pleno, cando se fan obras xurden cuestións, e que
eles estarían encantados de que o día 10 a obra estivese rematada e a disposición, pero entenden que é
preferible un pequeno retraso e obter unha instalación de acordo co centro.

Intervén don Secundino García, alcalde, que sinala que deuse a data do 10 do outubro como
aproximada, pero debe terse en conta que a partir do 12 de outubro, aproximadamente, entrou o tren
de borrascas que non permitiu rematar unha cousa pequena como é un trozo de chan de corcho que
necesitan que seque para poder rematalo. Indica que, en todo caso, é un retraso duns días, non os 23
anos de retraso que leva a vía de alta velocidade entre Ferrol e Barreiros.

Suficientemente debatido o asunto da orde do día, sométese a votación, aprobándose por unanimidade
dos membros do Pleno da Corporación os seguintes ACORDOS:

PRIMEIRO. Aprobar inicialmente o expediente de modificación de créditos núm. 9/2023, na
modalidade de crédito extraordinario/suplemento de crédito, financiado con cargo ao Remanente
Líquido de Tesouraría para Gastos Xerais resultante da liquidación do exercicio anterior, de acordo co
seguinte detalle:

Estado de gastos

Aplicaci
ón

Descricion Créditos
Iniciais

CréditoExtraordinario
/SuplementoDeCrédito

Crédito
sFinais

P r
o g
r.

Eco
n ó
m

4 5
40

619
00

InvestimentoDeReposicionBensDestinado
sAUsoXeral.CamiñosVeciñais

309.962,
85*

174.409,48 484.37
2,33

3 3
40

625
00

PromociónDaCultura.Mobiliario 0,00 10.000,00 10.000,
00

3 2
30

625
00

Educación.Mobiliario 0,00 12.000,00 12.000,
00

9 2
00

619
00

A d m i n i s t r a c i ó n X e r a l .
InvestimentoDeReposición

25.100,0
0**

12.000,00 37.100,
00

1 6
00

600
05

Saneamento.InvestimentoEnNovaRede 0,00 27.454,59 27.454,
59

*correspóndense con investimentos con financiación afectada (POS) e investimentos que figuran no
anexo ao orzamento e, por tanto, non dispoñibles

**correspóndense cun investimento xa realizado con financiación afectada (reposición muro pazo da
marquesa) e investimento en material informático e outros de administración xeral con escaso

dispoñible a esta data

Estado de Ingresos

Aplicación: económica Descrición Euros

Cap. Art. Conc.

8 87 870.00 Remanente líquido de tesouraría para gastos xerais 235.864,07

TOTAL INGRESOS 235.864,07

Ademais, queda acreditado o cumprimento dos requisitos que establece o artigo 37.2, apartados a) e
b), do Real Decreto 500/1990, de 20 de abril, polo que se desenvolve o Capítulo I do Título VI da Lei
39/1988, de 28 de decembro, Reguladora das Facendas Locais, en materia de orzamentos, que son os
seguintes:

a) O carácter específico e determinado do gasto a realizar e a imposibilidade de demoralo a exercicios
posteriores.

b) A inexistencia no estado de gastos do Orzamento de crédito destinado a esa finalidade específica,
que deberá verificarse no nivel en que estea establecida a vinculación xurídica.

TERCEIRO. Expor este expediente ao público mediante anuncio no Boletín Oficial da Provincia,
por quince días, durante os cales os interesados porán examinalo e presentar reclamacións ante o
Pleno. O expediente considerarase definitivamente aprobado se durante o citado prazo non se
presentaron reclamacións; en caso contrario, o Pleno disporá dun prazo dun mes para resolvelas.

Expediente 761/2023. Declaración utilidade municipal bonificacion ICIO

Favorable Tipo de votación: Unanimidade/Asentimento

Resolución:

Transcríbese literalmente a proposta de Alcaldía:

Con data 6 de outubro de 2023 presentouse por D. Jesús Manuel Soto Vivero, en nome da Asociación
de Veciños Adiante de Igrexafeita, comunicación previa de obras menores para o pintado interior e
exterior do local social da citada asociación,

Con data 20 de outubro de 2023, sen terse tomado razón aínda da citada comunicación previa,
solicitouse asimesmo a declaración da actuación de especial interese ou utilidade municipal, co
correlativo recoñecemento da bonificación do 50% do ICIO correspondente á mesma,

Con data 26 de outubro de 2023 emítese informe pola Secretaría-Intervención indicando o
cumprimento dos requisitos materiais e plantexando a posibilidade de tal declaración,

Vista a documentación obrante no expediente, tendo en conta que a actuación que se vai levar a cabo
conta de feito cunha subvención nominativa municipal, baseada precisamente no uso cesionado que

realiza o propio Concello de San Sadurniño do citado local (para actuacións culturais, deportivas e
incluso como colexio electoral), considerando que se trata dunha actuación que se leva a cabo nun
local social, no que por definición se desenvolven facetas de integración social e culturais, e por
unha entidade veciñal sen ánimo de lucro,

Tendo en conta o establecido no artigo 103.2.a) do Real Decreto Lexislativo 2/2004 das Facendas
Locais e o artigo 4 da Ordenanza Fiscal I4 do Concello de San Sadurniño,

PROPOÑO AO PLENO A ADOPCIÓN DOS SEGUINTES ACORDOS:

Primeiro: declarar a obra menor consistente no pintado interior e exterior do local social da
Asociación de Veciños Adiante de Igrexafeita como actuación de especial interese e utilidade
municipal, e, en consecuencia, recoñecer a D. Jesús Manuel Soto Vivero, en representación da
Asociación de Veciños Adiante de Igrexafeita, a bonificación do Imposto sobre Construcións,
Instalacións e Obras, por entender debidamente xustificada a causa do beneficio, en virtude do
disposto na Ordenanza fiscal do devandito imposto aprobada por este Concello, amparada no artigo
103.2.a) do Texto Refundido da Lei Reguladora das Facendas Locais, aprobado por Real Decreto
Lexislativo 2/2004, de 5 de marzo.

Segundo: incorporar o presente acordo ao expediente de comunicación previa de obras menores 78
/2023 a efectos da aplicación da bonificación correspondente na liquidación provisional.

Sinala D. Secundino García, alcalde, que se trata da declaración de especial interese e utilidade
municipal dun investimento que está a levar a Asociación de Veciños Adiante de Igrexafeita no local
social, requisito previo á aplicación dunha bonificación no ICIO.

Intervén dona Belén Trigo, voceira do grupo municipal do PP, quen sinala que entende que se
cumplen os requisitos e agradece que se leven a cabo estas axudas para estas asociacións,
considerando que é un bo xeito sobre todo para as que teñen dificultades económicas. Considera, en
todo caso, que existen outros locais en Ferreira, Lamas e así e realiza a proposta de incluir nos
orzamentos do ano vindeiro unha partida para a adecuación do local social de Santa Mariña do Monte,
que é o que entenden que está en peores condicións.

Don Secundino García, alcalde, sinala que o local social de Santa Mariña é municipal, mentres que en
Igrexafeita o titular é a Asociación. Puntualiza que asociacións con local propio son as que son, e que
o que está realizando a voceira do grupo do PP é un rogo que non se corresponde co asunto da orde do
día, xa que está a reclamar que o Concello arranxe un local propio.

Estimado suficientemente debatido o asunto da orde do día, sométese a votación, aprobándose por
unanimidade dos membros do Pleno da Corporación os seguintes ACORDOS:

Primeiro: declarar a obra menor consistente no pintado interior e exterior do local social da
Asociación de Veciños Adiante de Igrexafeita como actuación de especial interese e utilidade
municipal, e, en consecuencia, recoñecer a D. Jesús Manuel Soto Vivero, en representación da
Asociación de Veciños Adiante de Igrexafeita, a bonificación do Imposto sobre Construcións,
Instalacións e Obras, por entender debidamente xustificada a causa do beneficio, en virtude do

disposto na Ordenanza fiscal do devandito imposto aprobada por este Concello, amparada no artigo
103.2.a) do Texto Refundido da Lei Reguladora das Facendas Locais, aprobado por Real Decreto
Lexislativo 2/2004, de 5 de marzo.

Segundo: incorporar o presente acordo ao expediente de comunicación previa de obras menores 78
/2023 a efectos da aplicación da bonificación correspondente na liquidación provisional.

B) ACTIVIDADE DE CONTROL

Non hai asuntos

C) ROGOS E PREGUNTAS

Non hai asuntos

DOCUMENTO ASINADO ELECTRONICAMENTE

C
od

. V
al

id
ac

ió
n:

 A
KE

JH
7S

ZY
S3

M
2F

D
YZ

6D
PA

L7
N

N
 

C
or

re
cc

ió
n:

 h
ttp

s:
//s

an
sa

du
rn

in
o.

se
de

le
ct

ro
ni

ca
.g

al
/ 

D
oc

um
en

to
 a

si
na

do
 e

le
ct

ro
ni

ca
m

en
te

 d
es

de
 a

 p
la

ta
fo

rm
a 

xe
st

io
na

 e
sP

ub
lic

o 
| P

áx
in

a 
12

 a
 1

2


		esPublico Gestiona - Concello de San Sadurniño
	2023-11-03T16:59:57+0100
	SAN SADURNIÑO
	SECUNDINO GARCÍA CASAL - 32643269J (FIRMA)
	acepto


		esPublico Gestiona - Concello de San Sadurniño
	2023-11-03T17:02:29+0100
	SAN SADURNIÑO
	OLALLA ALVAREZ DE NEYRA MARTINEZ - 32826056L (FIRMA)
	acepto




